Aeuin Toropwe seni
Johannes

Kapas akom

I. Chon makkei ei toropwe: Ewe soukiino
Johannes.

II. Amak ngeni i6: Mine a makkei a malapei
ngeni ekewe mwichefel meinisin.

II1. Itelapemongen ei toropwe:
Chiechifengen, Sile me Chen.

IV. Kapas atichean ei toropwe: Kot i manau,

saram me chen.
V. Masouen el toropwe: A wor ruu popun pwe

Johannes a makkei aeuin noiin ei toropwe:
An epwe apochokiila chokewe mi aleani ei
toropwe ar repwe chiechifengen me Kot pwal
ngeni Noiin we Jesus Kraist. A pwal fonoor ar
repwe i ngeni ekewe afalafal mi tongeni atai
ei chiechifengen. Ei sokun afalafal mi mwiil a
longolong won ewe liikii, pwe mine mi ngau a
pop seni dn aramas pacheri ei faniifan. Iei
mine Jesus ewe Noiin Kot esap tongeni

wesewesen eman aramas. Ekei sensera _
apasa, pwe dn eman kiina manau esemiich, iei

an ngas seni Oiirekin ei faniifan. Ra pwal aiti
ngeni aramas, pwe dn eman Kkiina manau
esemiich esap pop seni an foforoch ika an
tongei chon arun.

Johannes a i ngeni ei afalafal o afata lon mine
a makkei pwe Jesus Kraist i wesewesen aramas, a
pwal afatafichi pwe meinisin mi liikii Jesus me

echeni Kot repwe pwal fokun echenifengeniir

lefiler. .
VI. Tettelin masouen ei toropwe:

Kapas akom 1.1-4
Saram me rochopwak 1.5-2.29

Ekewe nolin Kot me notin Tefil 3.1-24
Letme mwal 4.1-6
Angangen Chen 4.7-21

Ach pwora lon ach liiki Jesus 5.1-21

Ewe Kapasen Manau
1.1-4

1 Am aia mak ngenikemi usun ewe Kapasen
Manau mi nonom chok seni me lepoputéan. Aia
fen rongorong ren selingem me Kkiina ren mesemn,
ewer, aia fen kiina o atapa ren poum. #

2Lupwen ei manau a pwala, aia kiina. Iei mine
aia kapas usun o asile ngenikemi usun ewe
manau esemuich mi nom ren ewe Sam, nge a pwa
ngenikem. =

3 Mine aia fen kiina o rongorong aia pwal asile
ngenikemi, pwe dmi oupwe etikem lon am

chiechifengen me ewe Sam me Jesus Kraist Notn
we.

4 Aia makkei ei pwe dmi pwapwa epwe
unusOchila.

KotiSaram
1.5-10

5Iwe, iei ewe kapas aia rongorong seni Noiin
we 0 aronga ngenikemi: Kot i saram, esap fokun
wor rochopwak lon.

% 1:1:Joh1.1 ¥ 1:2:Joh 1.14

6 Are sia apasa pwe sia chiechi ngeni Kot, nge
sia nom lon rochopwak, sia chofona lon ach
kapas pwal lon ach fofor.

7Nge are sia nonom lon ewe saram usunia
nonom lon saram, iwe, sia chiechifengen lefilach,
nge chaan Jesus Noun we a limetikich seni ach
tipis meinisin.

8Iwe, are sia apasa pwe esap wor ach tipis, sia
pusin atupukich, nge esap wor let loch.

9Nge are sia pwarata ach tipis ngeni Kot, i
epwe apwoOnUetd an pwon o fOri mine a pwing:
Epwe amusala ach tipis o limetikich seni ach
pwingingau meinisin.

10 Are sia apasa pwe sisap tipis, sia achofonai
Kot, nge an kapas esap nom loch.

2

Kraist ach soualilis
2.1-6

1 Ngang uia makkei ei ngenikemi, nei kana, pwe
ousap tipis. Nge are eman a fori tipis, a wor eman
mi penikich, Jesus Kraist ewe chon pwiing, a nom
ren ewe Sam o a tiitlingor fandsengesich.

2Pusin Kraist i ewe popun pwe ach tipis kana ra
musala, nge sap ach tipis chok, pwe pwal tipisin
aramas meinisin.

3 Are sia aleasochisi dn Kot kewe alliik, iwe, sia
liku pwe sia silei i.

4Iwe, are eman a apasa pwe a silei i, nge esap
aleasochisi an kewe alliik, ei aramas i eman chon
chofona, nge ewe let esap nom lon.

>Nge are eman a aleasochisi an kapas, an

echeni Kot a wesewesen unusochiila. Iei met sia
tongeni silei ren pwe sia nom lon Kot:

616 a apasa pwe a nonom lon Kot epwe fokun
fo6fori usun mine Jesus a fofori.

Ewe Alliik mi fo
2.7-17

7 Ami chiechiei mi achengicheng, ei alliik ia
makkei ngenikemi esap minefo, pwe eu alliik

minen lom. Iei ewe alliik a nom remi seni chok
me lepoputén. Ei allik minen lom, iei ewe kapas

oua fen rongorong. =

8 Nge iei tipwe makkei ngenikemi eu alliik mi {6,
pun a pwa letan lon Kraist pwal lon dmi. Pun
rochopwak a wesila, nge ewe saram mi let a fen
tin.

910 a apasa pwe a nonom lon saram, nge a oput
pwiin, a nom lon rochopwak tori ikenai.

10Nge i6 a echeni pwiin a nonom lon saram,
iwe, esap wor och lon manauan mine epwe
chepetek ren.

11 Nge i0 a oput pwiin a nom lon rochopwak. A
fetal lon rochopwak, nge esap silei ia epwe feila
ie, pun rochopwak a achuna.

12Ngang tia mak ngenikemi, nei kana, pun dmi
tipis kana ra musala pokiten Kraist.

13Ja mak ngenikemi samasam kana, pun oua
silei ewe mi nonom seni me lepoputin. Ua mak
ngenikemi alial, pun oua akufu ewe Eman mi
Ngau.

% 2:7:Joh 13.34

14Ja mak ngenikemi nau kana, pokiten oua
silei ewe Sam. Ua mak ngenikemi samasam kana,
pokiten oua silei ewe mi nonom seni me
lepoputin. Ua mak ngenikemi aliial kana, pokiten
oua pOchokil, an Kot kapas a nonom lomi o oua
akufu ewe Eman mi Ngau.

15 Qusap echeni faniifan are mettochun lon
fantifan. Pun are oua echeni fantifan, ousap

echeni ewe Sam. ) o
16 Pun mettochun lon faniifan meinisin,

mochenian fituk, mochenian lemas me
lamalamtekian manauen aramas resap pop seni
ewe Sam, nge ra pop seni ei fantfan.

17Twe, faniifan me mettochun lon aramas ra
kon mochenia ngeni repwe morola, nge i6 a fori
letipen Kot epwe manau tori feilfeilachok.

Ewe Pdiliien Kraist
2.18-29

18 Ami nei kana, ewe fansoun sopolan a
arapoto! Oua fen rongorong pwe ewe POlien
Kraist epwe war. Nge iei chomong pdliien Kraist
ra fen pwa, iei mine sia silei pwe ewe fansoun
sopolan a arapoto.

19 Ekei aramas resap wesewesen chon ach
mwich, ina popun ra likitikich. Pun are repwe
chon ach mwich, repwe chok nonom rech. Nge ar
likitikich a afatata pwe ir resap wesewesen chon
ach mwich.

20Twe, ewe mi Pin a fen tinatiu womi ewe
Nguinmifel, iel mine &mi meinisin oua silei ewe let.

21Jsap mak ngenikemi pokiten iti ousap silei
ewe let. Nge pokiten oua silei, oua pwal silei pwe
esap wor och chofona epwe pop seni ewe let.

22Twe, i6 ewe chon chofona? Atewe mi apasa
pwe Jesus esap ewe Mesaia! Ei sokun aramas i
ewe poluen Kraist, a oput ewe Sam me ewe Nau.

23Pun i6 a oput ewe Nau a pwal oput ewe Sam,
nge i0 a etiwa ewe Nau a pwal etiwa ewe Sam.

24 Oupwe fokun timwlntfichi &mi oupwe
amwochi lon letipemi ewe Kapasen Kot oua fen
rong me lepoputén. Are oua amwoOchi mine oua
fen rong me lepoputén, oupwe nonom lon ewe
Nau pwal ewe Sam fansoun meinisin.

25we, iei met Kraist a plisin pwon ngenikich:
ewe manau esemiich.

26 Ngang tia makkei ei ngenikemi usun
chokewe mi sotuni ar repwe atokakemi.

27Nge ren ami, Kraist a fen tinatiu womi
Ngunun. Fansoun an Ngunliin we epwe nonom
lomi, ousap osupwangen dn eman epwe aiti
ngenikemi och. Pun Ngilinlin a aiti ngenikemi
usun mettoch meinisin. Iwe, mine i a aiti
ngenikemi a let, nge esap mwal. Oupwe
aleasochisi mine Nguniin we a aiti ngenikemi,
iwe, oupwe nonom lon Kraist.

28 Ewer, nei kana, oupwe nonom lon Kraist,
pun lupwen i epwe pwa, kich sipwe fokun
tipepwora, nge sisap opola seni fan saw lon ewe
Réan epwe wareto.

29 Ami oua silei pwe Kraist a pwiing, miirin
oupwe pwal silei pwe aramas meinisin mi fOri
mine a pwing, ir ra up seni Kot.

3

Noiin Kot kana
3.1-10

1Oupwe nengeni iiklikiin watten &n ewe Sam
echenikich! An chen a fokun tekia pwe a aita
ngeni kich nolin. Iei mine kich wesewesen notin
Kot. Ina popun pwe fantifan esap sileikich, pun
esap silei Kot. #

2 Ami chiechiei kana mi achengicheng, ikenai
kich n6tin Kot, nge esamwo pwa mine sipwe
usuni me miirin. Nge sia silei pwe lupwen Kraist
epwe wareto sipwe wewe ngeni i, pun sipwe
kiina i lon wesewesen lapalapan.

3Iwe, eman mi edni ei apiliikiiliikdch lon Kraist
a pusin alimelim6chi manauan usun Kraist a
limelimoch.

4Eman mi fori tipis a atai dn Kot alliik, pun tipis
wewen atai alltk.

5> Ami oua silei pwe Kraist a war an epwe
angeala ach tipis kana. Iwe, oua silei pwe esap
wor an tipis. #

6Iei mine eman mi nonom lon Kraist esap
sopwela le fori tipis, nge eman mi sopwela le fori
tipis esap fokun kiina i ika silei 1.

7Nei kana, ousap mwit ngeni eman epwe
atupukemi! Eman mi fori mine a pwiing, a pwiing
usun chok Kraist a pwiing.

8 Are eman a sopwela le fori tipis, i notn Tefil,
pun Tefil a tipis seni lepoputan. Iei popun pwe
Noun Kot a war an epwe atala dn Tefil angang.

9 Eman mi notlin Kot esap sopwela le fori tipis,
pun manauen Kot a nonom lon. Iwe, esap
tongeni sopwela le fori tipis, pun a up seni Kot.

% 3:1:Joh1.12 % 3:5: Joh 1.29

10Tei fatdchiin sokofesenin lefilen noiin Kot me
noun Tefil: Eman esap fori mine a pwiing, ika

esap echeni pwiin we, i esap notin Kot.

Sipwe edini chen lefilach
3.11-18

111ei ewe pworaus oua rongorong seni
lepopun: Sipwe echenifengenikich lefilach. =

12 Sisap wewe ngeni Kain, i ndiin Ewe mi Ngau,
a pusin niela pwiin we Epel. Pwota Kain a niela
pwiin we? Pun ekewe fof0r a fOri ra ngau, nge an
pwiin kewe f6for ra pwiing. =

13 Ami pwii kana, ousap weitifengenikemi are
aramasen fantiifan ra oputakemi.

14 Kich sia silei, pwe sia towu seni méla o tolong
lon manau, pun sia echeni pwiich kana. Eman
esap echeni pwiin a chiien nonom fdn nemenien

mala. * . o .
15 Eman mi oput pwiin, i eman chon niela

aramas. Iwe, oua silei pwe eman chon niela
aramas esap edni manau esemiich lon manauan.

16 Jei usun sia silei met wewen chen: Kraist a
fangela manauan fén itach, ina usun pwal kich

sipwe fangala manauach fan iten pwiich kana!

17 Are eman aramas mi pisekisek a kiina pwiin
lon an osupwang, nge esap tongei o alisi, ifa usun
a edni &n Kot we chen lon letipan?

18 Ami nei kana, ach chen esap fis lon kapas
chok, pwe pwal lon ach fofor mi let.

Ach apiliiktiliikii Kot
3.19-24

% 3:11:Joh 13.34 ¢ 3:12: Ken4.8 ¥ 3:14: Joh 5.24

19Twe, iei usun sia silei pwe sia pop seni ewe
let. Iei usun sipwe pwal edni apilikilik mwen

mesen Kot. ) L .
20 Are mwelien letipach a atipisikich, sia silei

pwe Kot a tekia seni mwelien letipach, a pwal

silei mettoch meinisin. _ )
211ei mine chiechiei kana mi achengicheng, are

mwelien letipach esap atipisikich, sia eéni
apilukulik mwen mesen Kot.
22 Sja angei seni Kot meinisin mine sia tlingor,

pun sia aleasochisi an kewe alliik o fori met epwe
pwapwa ren.

23Tei an alluk: Sipwe liikii Notin we Jesus Kraist,
sipwe pwal echenifengenikich lefilach, usun
Kraist a fen alliik ngenikich. =

24Eman mi aleasochisi dn Kot kewe alltiik a nom
lon Kot, nge Kot a nom lon. Iwe, pokiten ewe

Nguinmifel Kot a fang ngenikich sia silei pwe Kot a
nom loch.
4

Ewe Ngtin mi let me ewe Ngiin mi chofona
4.1-6

1 Ami chiechiei kana mi achengicheng, ousap
liku chokewe meinisin mi apasa pwe ra eéni
Ngunmifel, nge oupwe sotuniir o kiittadchii are
ekewe ngiin ra feito seni Kot. Pun chomong
soufos chofona ra feilfetal won fantfan.

2Tei usun dmi oupwe tongeni silei ika ieii ewe
Nginiln Kot: Iteiten ngiin mi pwéaréta pwe Jesus
Kraist a feito o wiliti aramas a feito seni Kot.

3Nge iteiten nglin a amamadsini ei pworaus
usun Jesus esap feito seni Kot. Iei i ngiiniin ewe

% 3:23: Joh 13.34; 15.12,17

Polien Kraist, oua fen rong pwe epwe war, nge iei
a fen nom won fantfan.

4Nge ami nei kana, oua néiin Kot, oua akufu
ekewe soufos chofona, pun ewe Ngiin mi nom
lomi a manaman seni ewe ngiin mi nom lon
chokewe ra pop seni fantfan.

5> Ekei sokun soufos chofona ra kapas usun
mettochun fanifan, iwe, chon fantifan ra atiseling
ngeniir, pun ir ra pop seni fantifan.

6 Nge kich sia n6iin Kot. Eman mi silei Kot a
auseling ngenikich, nge eman esap nduin Kot esap
auseling ngenikich. Iei usun sia tongeni esilla
eman Ngiin mi let me eman ngiin mi chofona.

Kot Chen
4.7-21

7 Ami chiechiei kana mi achengicheng, ousipwe
echenifengenikich lefilach, pun chen a pop seni
Kot. Eman mi edni chen a up seni Kot, a pwal silei

Kot.
8 Nge eman esap eéni chen, esap silei Kot, pun

Kot chen. o _
9Iwe, Kot a pwéri an echenikich ren an tinato

Noun Aleman lon fantifan, pwe kich sipwe manau
ren.
10Tei wewen chen: Esap pwe kich sia echeni

Kot, nge i a echenikich o tinato NOoiin we pwe i
popun pwe ach tipis kana ra musala.

11 Ami chiechiei kana mi achengicheng, are iei
usun an Kot echenikich, kich sipwe pwal
echenifengenikich lefilach.

12 Esap wor mwo eman a fen kiina Kot. Nge are
sia echenifengenikich lefilach, Kot a nonom loch
0 an chen a unusochiila loch. =

13 Sia silei pwe sia nonom lon Kot 0 i a nonom
loch, pun a fang ngenikich Ngiiniin we.

14Twe, sia kiina o asile ngeni aramas, pwe ewe
Sam a tinato Noiin we an epwe amanaua chon
fantifan.

15 Are eman a pwaratd pwe Jesus i ewe noiin
Kot, Kot a nonom lon, nge i a nonom lon Kot.

16 Twe, kich sia silei o liikii ewe chen Kot a eéni
ngenikich.

Kot chen. Eman mi nonom lon chen a nonom
lon Kot, nge Kot a nonom lon.

17Ren ei chen a unusochiila loch, pwe sia
apilukilikoch lon ewe Rénin Kapwiing. Ewer,
sipwe edni apilikiiliikdch, pun manauach won ei

fanl'ifan a usun chok manauen Kraist.
18 Esap wor niuokus lon chen. Chen mi

unusOch a asiiela niuokus meinisin. Iei mine chen
esap unusochiilalon manauen eman mi niuokus,

pun niuokus a pop seni &n eman ekieki pwe epwe
kiina liwiningau.

19 Sia edni chen, pun Kot a akomwen
echenikich. )

20 Are eman a apasa, “Ua echeni Kot,” nge a
oput pwiin, i eman chon chofona. Pun epwe ifa
usun an epwe echeni Kot, ewe esap kiina, nge ese
fen echeni pwiin we mi kiina?

21Tei ewe alltik Kraist a ngenikich: Eman mi
echeni Kot epwe pwal fokun echeni pwiin.

% 4:12: Joh 1.18

S

Ach pworaiti faniifan
5.1-5

1Eman mi likkii pwe Jesus ewe Kraist, i eman
mi up seni Kot. Eman mi echeni eman sam a
pwal echeni notiin.

2Tei usun sia silei pwe sia echeni n6iin Kot
kana, pun sia echeni Kot o aleasochisi an kewe

alluk. . .
3Pun wewen ach echeni Kot pwe sia

aleasochisi an kewe alliik. Nge an kewe alliik
resap weires ngenikich,

4pun chokana meinisin mi up seni Kot ra
tongeni akufu faniifan. Iwe, kich sia akufu

fanufan ren ach lukulik. )
510 a tongeni akufu fantifan? Ewe chok aramas

mi lukld pwe Jesus 1 NOUin Kot.

Ewe angangen pwidrdtd usun Jesus Kraist
5.6-13
6Jesus Kraist i ewe eman mi feito fan ewe

kolukun an papatais me chaan an méla. Esap
feito ren koluk chok, nge a pwal feito ren koluk
me cha. Nge pusin Nguinmifel a pwaritd pwe ei a
let, pun ewe Nglinmifel i let.

7Mi wor Ullingat minen pwérata:

8 ewe Ngiinmifel, ewe koluk me ewe cha. Ekei
ulliingat minen pwératd a wewefengen ar
kapasen pwaréata.

9 Sia liikii &n eman aramas kapasen pwérata,
nge an Kot kapasen pwarata a lap seni, pun iei an
kapasen pwaréta usun Nouin we.

% 5:3: Joh 14.15

10Tei mine eman mi liikii Noiin Kot a eéni ei
kapasen pwaréta lon letipan. Nge 16 esap luku

Kot a achofonai Kot, pun esap likii met Kot a
pwarata usun Noun we.

111ei ewe kapasen pwaratd: Kot a ngenikich
manau esemiich, nge ei manau a nom lon Noiin
we. =

12Eman mi eédni Noln Kot a edni manau

esemuch, nge eman esap edni Nolin Kot esap eéni
manau.

Ewe Manau esemtich
5.13-21

13 Ngang iia makkei ekei kapas ngenikemi, ami
mi luki Noin Kot, pwe oupwe silei pwe oua eéni

manau esemuch. .
14 A wor ach apiluikiltikoch lon ach churi Kot,

pun sia silei pwe are sia tiingor och mine a fich
ngeni letipan, a atselingakich.

15 Are sia silei pwe a atiselingakich, ese lifilifil
met sia edni tlingor, sia pwal silei pwe sia angei
met sia tiingor ngeni.

16 Are eman a kiina pwiin we pwe a fori och tipis
esap emweni i ngeni mala, epwe iotek ngeni Kot,
pwe epwe ngeni i manau. Iei met epwe fis fan
iten chokewe ar tipis esap emweniir ngeni méla.
Nge mi wor tipis mi emweni aramas ngeni mala,
Usap apasa pwe epwe iotek ngeni Kot usun ei.

17Fofor esepwiing meinisin iei tipis, nge mi wor
tipis esap emweni aramas ngeni maéla.

18 Sia silei pwe eman mi up seni Kot esap
sopwela le fori tipis, pun ewe NOun Kot a

% 5:11: Joh 3.36

timwinio6chl, pwe Ewe mi Ngau esap tongeni
afeiengaua.

19 Sia silei pwe kich sia n6iin Kot, inamwo ika
unusen fanifan a nom fan nemenien Ewe mi
Ngau.

20 Sia pwal silei pwe N6tlin Kot a feito o fang
ngenikich ach weweo6ch, pwe sipwe silei ewe Kot
mi let. Sia nonom lon ewe Kot mi let pwal lon
NoOUn we Jesus Kraist. I ewe Kot mi let me ewe
manau esemdiich.

21 Ami nei kana, oupwe pusin timwiinlikemi seni
ekewe uluulun antimwal.

